
Annotatsiya:  

Maqolada o`zbek bolalar she’riyatidagi alohida turkumni tashkil qiluvchi ma’rifiy she’rlar 

tahlili va tadqiqi hamda ularni boshlang`ich sinflarda o`rganishning  axloqiy-ta’limiy 

ahamiyati haqida fikr yuritiladi.. 

       

Kalit so’zlar: ma’riy, ma’naviy, didaktik, istiqlol, badiiy, obrazlilik, pedagogik, nazariy, 

tafakkur. 

 

  

XXI asr o`quvchisining tafakkuri juda o`tkirdir. Dunyoqarashi kеng. Mustaqillik 

yillarida bolalar adabiyotining badiiy jihatdan yuksak namunalariga keng e’tibor 

qaratish, yangi asr kichkintoylarining qiziqishlari, ruhiy, ma’naviy olami, ularning 

ijtimoiy hayotga munosabati masalalari aks etgan asarlar tahlili orqali o‘quvchilarda 

axloqiy-ma’rifiy, ijtimoiy-siyosiy tarbiyani shakllantirishga ahamiyat berilmoqda. 

Istiqlol davri o`zbek  bolalar  she’riyati  vakillarini  eslaganda  ko`z o`ngimizda  

X.To`xtaboyev, A.Obidjon, K.Turdiyeva va shu kabi ustoz adiblar qatorida 

T.Adashboyev va Qambar otaning ham ijodida  ham  namoyon bo`ladi. 

Qambar Ota (Oʻtayev) 1941 yil 12 yanvarda Kattaqoʻrgʻon shahrida tavallud topdi. 

Samarqand suv xoʻjaligi texnikumida, Samarqand davlat universiteti oʻzbek 

filologiyasi fakultetida (1958–1967) tahsil oldi. Mehnat faoliyatini 1967 yilda 

“Samarqand universiteti” gazetasi muharriri sifatida boshladi. “Kitobcha va buzoqcha” 

nomli dastlabki toʻplami 1965 yili chop etildi. Shundan soʻng bolalarga bagʻishlangan 

“Yoshlik sururi” (1972), “Chinor ansambli” (1976), “Adashboy” (1975), “Bizning 

kosmos” (1976), “Tinim bilmas shamolvoy”, “Chavandoz orzusi” (1985), “Shirin soʻz” 

(1988), “Gʻildirak” (1989), “Tabiatga rahmat” (1991), “Sizday yashagim kelar” (1994), 

“Alifbe bayrami” (2003), “Quyosh bilan gaplashdim” (2005), “Kitobsevar Oftoboy” 

(2006), “Diydor” (1981), “Izlar” (1991), “Tinmay izlan, yuragim”, “Dil koʻrki” (2010) 

kabi koʻplab kitoblari nashr qilindi. 

Bundan tashqari yangi nashr bo‘lmish darsliklarimizda ham ma’rifiy she’rlari 

kiritilmoqda. Masalan 2-sinf ona tili va o‘qish savodxonligi darsligining 18-betida 

quyidagi misralar keltirilgan  

SOAT 

Har bir kunni bo‘lib-bo‘lib,                                                                                 

Yigirma to‘rt soat qilib,                                                                                              

Rejasini tuzib olgan,                                                                                                           

Hisobini chizib olgan.                                                                                                           

 U der: “Vaqt asl-qimmat,                                                                                                       

Vaqt – umr, vaqt – hayot”.                                                                                         

Yugurganday baxt izidan,                                                                                          

Yuguramiz vaqt izidan.                                                                                                     

Kim mehnatni sevsa chindan,                                                                                          

Vaqt qochmaydi aslo undan. 

Ishimizga doim shaymiz,                                                                                               

 Vaqtni yuvosh jilovlaymiz.                                                                                         

Chiqmaydi u izimizdan,                                                                                                        

   Biz ham shodmiz, u shod bizdan.                                                                               

Qadrlaymiz vaqtimizni,                                                                                                  

Vaqtdan topdik baxtimizni!                                                                                                                

Qambar ota 

     Yuqoridagi she’rda vaqtni qadrlash asosiy g‘oya hisoblanadi. Bolalarga vaqtni 

qadrlashni yoshlikdan o’rgatishdan maqsad qilib olingan. Barcha shoirlar ijodidan 

albatta ma’rifiy she’rlarni topishimiz mumkin.  

Biz o‘quvchilarda yuqoridagi she’rni o‘rgatishda quyidagi savollarga javob olish 

yo‘lish yo‘li bilan o‘quvchilar ongiga yetib borishi oson bo‘ladi                           

She’rning muallifi kim? Muallifning yana qaysi she’rlari bilan tanishsiz? 

2 Ayting-chi, shoir bu she’rni nima uchun yozgan? 

3 Bir kun nacha soatdan iborat ekan? 

4 She’rdagi qaysi gaplar soatning tilidan aytilgan? 

5 Nima uchun she’rda vaqt umrga qiyoslangan? 

6 “Kim mehnatni sevsa chindan, Vaqt qochmaydi 

aslo undan” deganda nimani tushundingiz? 

7 Soat haqida she’r yozsangiz uni nimalarga 

o‘xshatib ta’riflagan bo‘lar edingiz? 

      Yuqoridagi savol orqali o’quvchi birinchi navbatda shoir bilan tanishadi va o’z 

navbatida vaqtni qadrlashga o’rgatadi. Yoshlik yillarida vaqt bekorga o‘tkazilsa, bilim 

olish fursati ham boy beriladi. Bugungi kunimiz ertaga tarixga aylanadi. Tarix 

zarvaraqlarida esa har bir insonning o‘z xalqi uchun qilgan xizmatlari, saodatli ishlari 

manguga muhrlanadi. Hozirgi kunda Qizilqum bag‘ridagi, tabiatning insonlarga tuhfa 

etgan boyliklarini o‘zlashtirishda kombinat konchilari ichida mangulikka daxldor 

ishlar qilayotgan hamkasblarimiz juda ham ko‘p. 

Umuman, bolalar abiyotidagi ma’rifiy she’rlar boshlang`ich sinf o`quvchilarini 

maktabda olgan bilimlarini mustahkamlashga, ularning badiiy talqini orqali yangi 

qirralarini kashf etishga yordam beradi. Nuqul qoidalar yod olish, nazariy 

topshiriqlarni bajarib, zerikkan o`quvchilarga dam olish daqiqalari o`tkazishda, 

badiiy-estetik zavq hamda ma’naviy oziq bera oladigan ma’rifiy she’rlar ahamiyati shu 

ma’noda hamon dolzarb. 

